
శృంగారనైషధము











	వ.	
ఇవ్విధంబున నమ్మిథునంబు నిధువనక్రీడాపరాధీనంబై యానందజలధి నోలలాడుచుండ నవ్విభావరి జరాభావంబు ధరియించె. మనోభవుండు కోదండం బెక్కుడించి సంగ్రామవిరామసూచకంబుగాఁ గుక్కుటకంఠకాహళంబులు పట్టించె, నప్పుడు వైతాళికులుం గేళీప్రాసాదపర్యంతభాగంబున నుండి యుచ్చైస్స్వరంబున ని ట్లనిరి.

ఆశ్వాసాంతము




	మ.	
ప్రణతానేకనృపాలమాళివలభీపర్యంకరత్నావళీ

ఘృణికిర్మీరితపాదపీఠజయలక్ష్మీకేళిమాణిక్యద

ర్పణ! దర్భాంధవిరోధిరాజనివహప్రాణానిలాహారభ

క్షణకుక్షింభరిభూరిదక్షిణభుజాస్తంభాసికుంభీనసా!

	క.	
ప్రౌఢజయశ్రీకుచభర

గాఢపరీరంభకేళికౌతుకసుఖసం

రూఢనవపులకముకుళ

వ్యూఢోరస్స్థల! విలోచనోత్సవమూర్తీ!

	మాలిని.	
అమృతజలధికన్యాప్రాణానాథాంఘ్రిసీమా

సముచితసురగంగాసామ్యకీర్తిప్రదీపా!

కమలభవపురంద్రీకంఠనక్షత్రమాలా

సమధికమణిరోచిస్స్వచ్ఛలీలానులాపా!

	గద్యము.	
ఇది శ్రీమత్కమలనాభపౌత్త్ర మారయామాత్యపుత్త్ర సకలవిద్యాసనాథ శ్రీనాథప్రణీతంబైన శృంగారనైషధకావ్యంబునందు సప్తమాశ్వాసము.

		 ఈ పేజీలో చివరి మార్పు 6 నవంబరు 2020న 23:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

